
ԱՄՓՈՓԱԹԵՐԹ

«ՈՍՏԻԿԱՆՈՒԹՅՈՒՆՈՒՄ ԾԱՌԱՅՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ 
ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	  1. ՀՀ առողջապահության նախարարություն 
	26.03.2025թ․

	
	ԱԱ/02․2/9723-2025

	Առաջարկություններ և դիտողություններ չկան:
	Ընդունվել է ի գիտություն։

	  2․ ՀՀ կրթության, գիտության, մշակույթի և սպորտի  նախարարություն 
	27․03․2025թ․

	
	01/16/9223-2025

	«Ոստիկանությունում ծառայության մասին» օրենքում փոփոխություններ և լրացումներ կատարելու մասին» օրենքի նախագծի վերաբերյալ առաջարկում եմ՝ 
1․  11-րդ հոդվածի 1-ին մասի 2-րդ կետում հստակեցնել ավելացված նոր պահանջները, մասնավորապես՝ իր անձնական և գործնական հատկանիշները ինչ չափանիշներով են ստուգվելու և ինչ իրավական ակտով են սահմանվելու չափանիշները:  

	                              Չի ընդունվել։

«Ոստիկանությունում ծառայության մասին» օրենքի 11-րդ հոդվածի 4-րդ մասի համաձայն՝ սույն հոդվածի 1-ին մասի 2-րդ կետով նախատեսված անձնական հատկանիշները կարող են ստուգվել «Օպերատիվ-հետախուզական գործունեության մասին» Հայաստանի Հանրապետության օրենքի համաձայն: 
Գործնական հատկանիշները ստուգվում են մրցույթների, հարցազրույցների, գործնական քննությունների ժամանակ։

	2․ 1-ին հոդվածի 1-ին մասի 2-րդ կետում «պատրաստականությամբ» բառը փոխարինել «պատրաստվածությամբ» բառով։
	                              Չի ընդունվել։
«Ոստիկանությունում ծառայության մասին» օրենքում և ՀՀ կառավարության 2003 թվականի թիվ 175-Ն որոշման մեջ կիրառվում են «ֆիզիկական պատրաստականություն» բառերը։

	3․  5-րդ հոդվածի 3-րդ մասում «Իրավագիտության բակալավր» մասնագիտական որակավորում» բառերը փոխարինել ««Իրավագիտության բակալավրի» որակավորում» բառերով: 
	                            Ընդունվել է։

	   3․ ՀՀ քաղաքացիական ծառաության գրասենյակ 
	28․03․2025թ․

	
	42/43․6/10083-2025

	1․ «Ոստիկանությունում ծառայության մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ նաև՝ Նախագիծ) վերաբերյալ հայտնում ենք հետևյալը․
     	 1․Նախագծի 1-ին հոդվածի 1-ին մասով առաջարկվում է ոստիկանությունում ծառայության անցնելու տարիքային վերին շեմի սահմանափակումը հանել։ Նախագծին կից ներկայացված հիմնավորման համաձայն՝ ոստիկանությունում ծառայության անցնելու տարիքային վերին շեմի սահմանման նպատակահարմարությունը բացակայում է, քանի որ ոստիկանության ծառայողները իրենց մասնագիտական, ֆիզիկական պատրաստականությամբ, առողջական վիճակով լիարժեքորեն կատարում են իրենց վրա դրված պարտականությունները՝ առանց տարիքային սահմանափակման։
	Այս կապակցությամբ հայտնում ենք, որ հանրային ծառայությունը կարգավորող օրենքներով հանրային ծառայության պաշտոն զբաղեցնելու առավելագույն տարիքային շեմ սահմանելը ինքնանպատակ չէ և պայմանավորված է հանրային ծառայության ոլորտային առանձնահատկությամբ, իսկ ցանկացած օրենսդրական փոփոխություն նախաձեռնելիս անհրաժեշտ է հիմքում ունենալ հանրային ծառայության առանձնահատկությունների հաշվառմամբ գործառույթների պատշաճ իրացումը ապահովող փաստարկված վերլուծություններ, ելակետային տվյալներ՝ նկատի ունենալով նաև հանրային ծառայության հորիզոնական շրջանակի միասնականության ապահովման անհրաժեշտությունը:
Հաշվի առնելով, որ հանրային ծառայության առանձին տեսակները կարգավորող օրենքներով նույնպես սահմանված է առավելագույն տարիքային շեմ և ելնելով հանրային ծառայության հորիզոնական շրջանակի միասնականության ապահովման անհրաժեշտությունից, առաջարկում ենք ոստիկանությունում ծառայության անցնելու տարիքային վերին շեմը բարձրացնել՝ հիմքում ունենալով ոստիկանությունում  ծառայության ոլորտային առանձնահատկությունները: 

	Չի ընդունվել։
Ընդունելով հանդերձ հանրային ծառայության հորիզոնական շրջանակի միասնականության ապահովման անհրաժեշտությունը՝ այնուամենայնիվ, գտնում ենք, որ հանրային ծառայության յուրաքանչյուր տեսակի բնորոշ են իր առանձին ոլորտային առանձնահատկությունները և դրանով է պայմանավորված նշված գործառույթների պատշաճ իրականացման համար որոշակի պահանջների սահմանումը։
 Բացի այդ, «Հանրային ծառայության մասին» օրենքի 3-րդ հոդվածի 1-ին մասի համաձայն՝ հանրային ծառայությունը հանրային իշխանության մարմիններին Հայաստանի Հանրապետության Սահմանադրությամբ և օրենքներով վերապահված լիազորությունների իրականացումն է, որն ընդգրկում է պետական ծառայությունը, համայնքային ծառայությունը և հանրային պաշտոնները, իսկ նույն հոդվածի 7-րդ մասի համաձայն՝ հանրային ծառայության յուրաքանչյուր պաշտոն ունի անվանում, որը հնարավորին չափ ճշգրիտ արտացոլում է տվյալ պաշտոնի հիմնական գործառույթները և չի կրում ընդհանրական բնույթ: Վկայակոչված նորմերի համակողմանի վերլուծությունից կարելի է ենթադրել, որ պետական ծառայության, համայնքային ծառայության և հանրային պաշտոնների համար հիմք է հանդիսանում տվյալ գործառույթի պատշաճ իրականացման հնարավորությունը։
Հիմք ընդունելով վերոգրյալը՝ գտնում ենք, որ արդարացված չէ աշխատանքի ազատ ընտրության սահմանադրական իրավունքը սահմանափակել տարիքային շեմով ՀՀ այն քաղաքացիների նկատմամբ, որոնք կարող են իրենց անձնական հատկանիշներով, գործնական կարողություններով, կրթությամբ, ֆիզիկական պատրաստականությամբ և առողջական վիճակով կատարել ոստիկանության ծառայողի վրա դրված պարտականությունները։

	2․ Նախագծի 3-րդ հոդվածով առաջարկվում է «Ոստիկանությունում ծառայության մասին» օրենքի մի շարք հոդվածներում «նախնական մասնագիտական» բառերը փոխարինել «արհեստագործական» բառով: 
Նախագծին կից ներկայացված հիմնավորման մեջ նշվում է, որ Ոստիկանությունում ծառայության մասին օրենքի կարգավորումները անհրաժեշտ է համապատասխանեցնել Մասնագիտական կրթության և ուսուցման մասին օրենքի տերմինաբանությանը, մասնավորապես՝ նախնական մասնագիտական կրթություն բառերը փոխարինվում են արհեստագործական կրթություն բառերով:
Հաշվի առնելով վերոգրյալը՝ անհրաժեշտ է Մասնագիտական կրթության և ուսուցման մասին օրենքից բխող նույնաբովանդակ փոփոխություններ կատարել նաև «Ոստիկանությունում ծառայության մասին» օրենքի 55-րդ հոդվածի 1-ին, 2-րդ և 10-րդ մասերում։

	Ընդունվել է։

	3․ Նախագծի 4-րդ հոդվածով առաջարկվում է, որ Ոստիկանությունում առաջին անգամ պաշտոնի նշանակված ծառայողին ատեստավորվել ոչ թե պաշտոնի նշանակվելուց վեց ամիս հետո, այլ իր նախաձեռնությամբ՝ ցանկացած ժամանակ։ 
Այս կապակցությամբ գտնում ենք, որ առաջարկվող կարգավորումը կարող է խնդրահարույց լինել ատեստավորման ինստիտուտի նպատակների և տրամաբանության տեսանկյունից, քանի որ նախ՝ «Ոստիկանությունում ծառայության մասին» օրենքի 15-րդ հոդվածի 1-ին մասի համաձայն՝ ոստիկանության ծառայողների ատեստավորումն անցկացվում է զբաղեցրած պաշտոնին համապատասխանությունն ստուգելու և հավելավճար հաշվարկելու կամ զբաղեցրած պաշտոնին համապատասխանությունն ստուգելու և հավելավճարի հաշվարկումը շարունակելու նպատակով, իսկ նույն հոդվածի 7-րդ մասով սահմանված է, որ Ոստիկանությունում առաջին անգամ պաշտոնի նշանակված ծառայողը ենթակա է ատեստավորման ոչ շուտ, քան պաշտոնի նշանակվելուց վեց ամիս անց: Այս պայմաններում գտնում ենք, որ օրենսդրի կողմից վեցամսյա ժամկետի սահմանումը ինքնանպատակ չէ և առաջին հերթին բխում է ատեստավորման ինստիտուտի նպատակներից, քանի որ աշխատանքի նոր ընդունված ծառայողի մասնագիտական գիտելիքների համապատասխանությունը արդեն իսկ ստուգվել է մրցույթի արդյունքներով և աշխատանքային պարտականությունների կատարմանը նոր անցած ծառայողի աշխատանքային գործառույթների համապատասխանության ստուգումը շատ կարճ ժամանակ անց նպատակահարմար չէ։
Բացի այդ, մեծ է հավանականությունը այնպիսի իրավիճակի, երբ ծառայության անցած աշխատողների փոքր թվաքանակ (չի բացառվում նաև մեկ ծառայող) կներկայացնի ատեստավորմանը մասնակցելու վերաբերյալ զեկուցագիր, իսկ այս պարագայում, համաձայն Կառավարության 2023 թվականի հունիսի 1-ի N 892-Ն որոշման, սահմանվում են  ատեստավորման կազմակերպման և իրականացման պայմաններ, ատեստավորում անցկացնելու նպատակով Լիազոր մարմնի ղեկավարի հրամանով ստեղծվում է ատեստավորման հանձնաժողովներ, որի արդյունքում ծախսվելու են մարդկային և աշխատանքային ռեսուրսներ։ 
Հաշվի առնելով ատեստավորման ինստիտուտի նպատակները՝ առաջարկում ենք ոչ թե հանել Ոստիկանությունում առաջին անգամ պաշտոնի նշանակված ծառայողին ատեսատավորում անցնելու սահմանված վեցամսյա ժամկետը, այլ նվազեցնել արդեն իսկ սահմանված ժամանակահատվածի շեմը։
     	 Ամփոփելով վերոգրյալը՝ գտնում ենք, որ Նախագծով առաջարկվող կարգավորումներն ունեն վերանայման անհրաժեշտություն։
	Ընդունվել է։
     

	  4․ ՀՀ արդարադատության նախարարություն
	07․04․2025թ․

	
	/27․4/15085-2025

	««Ոստիկանությունում ծառայության մասին» օրենքում փոփոխություններ և լրացումներ կատարելու մասին» օրենքի նախագծի այսուհետ՝ Նախագիծ վերաբերյալ հայտնում ենք հետևյալը․ 
1․ Հաշվի առնելով այն հանգամանքը, որ «Ոստիկանությունում ծառայության մասին» օրենքում փոփոխություններ և լրացումներ կատարելու մասին» օրենքում կիրառվում է «գործնական կարողություն» ձևակերպումը՝ առաջարկում ենք Նախագծի 1-ին հոդվածի 1-ին մասի 2-րդ կետում առկա «իր անձնական, գործնական հատկանիշներով» բառերը փոխարինել «իր անձնական հատկանիշներով, գործնական կարողություններով» բառերով։
	



Ընդունվել է։

	2․ Ղեկավարվելով «Նորմատիվ իրավական ակտերի մասին» օրենքի 14-րդ հոդվածի 3-րդ և 7-րդ մասերի դրույթներով, որոնց համաձայն՝ «Օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի: Օրենսդրական ակտի հոդվածները, մասերը և կետերը համարակալվում են արաբական թվանշաններով: Հոդվածում ենթակետերը համարակալվում են հայերենի այբուբենի փոքրատառերով: Հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով: Հոդվածում ենթակետի` հայերենի այբուբենի փոքրատառերով նշված համարները տեքստից բաժանվում են միջակետով», անհրաժեշտ է Նախագծի 5-րդ հոդվածի 2-րդ և 3-րդ մասերում նշված «Սույն օրենքի 2-րդ հոդվածի 2-րդ կետով» բառերը փոխարինել «Սույն օրենքի 2-րդ հոդվածի 1-ին մասի 2-րդ կետով» բառերով։
	Ընդունվել է։

	  5․ ՀՀ ֆինանսների նախարարություն
	16․04․2025թ․

	
	01/11-4/7276-2025թ․

	Ի կատարումն ՀՀ փոխվարչապետի 24․03․2025թ․ թիվ /02.11/9331-2025 հանձնարարականի՝ ՀՀ ֆինանսների նախարարությունն ուսումնասիրել է ««Ոստիկանությունում ծառայության մասին» օրենքում փոփոխություններ և լրացումներ կատարելու մասին» օրենքի նախագիծը (այսուհետ՝ Նախագիծ), որի վերաբերյալ  հայտնում ենք հետևյալը.
Նախագծով նախատեսվում է հնարավորություն տալ ոստիկանությունում առաջին անգամ պաշտոնի նշանակված ծառայողներին ատեստավորվել ոչ թե պաշտոնի նշանակվելուց վեց ամիս անց, այլ՝ իր նախաձեռնությամբ ցանկացած ժամանակ:
Բացի այդ, Նախագծով նախատեսվում է համայնքային ոստիկանի արհեստագործական կրթություն ստացած, ինչպես նաև համապատասխան վերապատրաստում անցած ծառայողներին համարել ատեստավորումն անցած և վճարել հավելավճար։ 
Ինչպես նախագծի, այնպես էլ հիմնավորման բովանդակությունից նախ պարզ չէ «ատեստավորումն անցած եզրույթի բովանդակությունը, բացի այդ այս համատեքստում առաջարկվող կարգավորման վերաբերյալ որևէ հիմնավորվում չի ներկայացվել, հետևապես, գտնում ենք, որ դրանով ատեստավորման գործընթացը կարող է արժեզրկվել այն իմաստով, որ փաստացի ատեստավորված ծառայողի կարգավիճակ ձեռք կբերեն այդ գործընթացը չանցած (չհաղթահարած) անձինք։ 
	Չի ընդունվել։

Համայնքային ոստիկանի պաշտոնում կարող են նշանակվել միայն այն անձինք, որոնք ունեն առնվազն բակալավրի որակավորում և Լիազոր մարմնի ուսումնական հաստատությունում ստացել են համայնքային ոստիկանի արհեստագործական կրթություն: Ոստիկանության ստորաբաժանումների՝ առնվազն բակալավրի որակավորում ունեցող ծառայողների նշանակումը համայնքային ոստիկանության միջին, ավագ կամ գլխավոր խմբերի պաշտոններում կատարվում է միայն Լիազոր մարմնի ուսումնական հաստատությունում վերապատրաստման դասընթացն ավարտելուց հետո։ Համայնքային ոստիկանի արհեստագործական կրթական և վերապատրաստման դասընթացներն իրենց մեջ ներառելու են ոստիկանության ծառայողների ընդհանուր զարգացվածության, ֆիզիկական և կրակային պատրաստականության, մասնագիտական գիտելիքների ուսուցում, որից հետո իրականացվելու է դրանց ստուգում՝ համապատասխան հանձնաժողովի կողմից:
ՀՀ կառավարության 2023 թվականի հունիսի 1-ի «Ոստիկանության ծառայողների ատեստավորման կարգը սահմանելու և Հայաստանի Հանրապետության կառավարության 2002 թվականի դեկտեմբերի 19-ի N 2147-Ն որոշումն ուժը կորցրած ճանաչելու մասին» 892-Ն որոշման հավելվածի 2-րդ կետ համաձայն՝  ատեստավորման շրջանակներում ստուգվում են ոստիկանության ծառայողների ընդհանուր զարգացվածությունը, ֆիզիկական և կրակային պատրաստականության աստիճանը, մասնագիտական գիտելիքների իմացությունը:
Հարկ է նշել, որ  համայնքային ոստիկանի արհեստագործական կրթական և վերապատրաստման դասընթացների և ատեստավորման շրջանակներում ստուգվում են ոստիկանության ծառայողների ընդհանուր զարգացվածությունը, ֆիզիկական և կրակային պատրաստականության աստիճանը, մասնագիտական գիտելիքների իմացությունը: Ուստի կարծում ենք, որ արդարացված չէ միևնույն մասնագիտական գիտելիքների ստուգման համար նախատեսել տարբերակված մոտեցում։
Հաշվի առնելով վերոգրյալը՝ գտնում ենք, որ նախագծով առաջարկվող կարգավորումները չեն կարող արժեզրկել ատեստավորման գործընթացը։

	Միաժամանակ հարկ ենք համարում նշել, որ նշված փոփոխությունները կհանգեցնեն ատեստավորումն անցած ծառայողների թվաքանակի ավելացման, ինչը կառաջացնի լրացուցիչ ֆինանսական միջոցների հատկացման անհրաժեշտություն (հիմնավորման համաձայն՝ ֆինանսական գնահատականը դեռևս կազմման փուլում է): 
Հաշվի առնելով վերոգրյալ նկատառումները և առկա մարտահրավերները, մակրոտնտեսական ռիսկերը և դրանց դիմակայելու համար սահմանափակ հարկաբյուջետային հնարավորությունները՝ առաջարկում ենք ներկա փուլում զերծ մնալ պետական բյուջեի համար լրացուցիչ պարտավորություններ առաջացնող նախաձեռնություններից։

	Չի ընդունվել։
«Ոստիկանությունում ծառայության մասին օրենքի» 15-րդ հոդվածի 1-ին մասի համաձայն՝ ոստիկանության պետի տեղակալների, ոստիկանության գլխավոր, ավագ, միջին և կրտսեր խմբերի պաշտոն զբաղեցնող ծառայողների ատեստավորումն անցկացվում է զբաղեցրած պաշտոնին համապատասխանությունն ստուգելու և հավելավճար հաշվարկելու կամ զբաղեցրած պաշտոնին համապատասխանությունն ստուգելու և հավելավճարի հաշվարկումը շարունակելու նպատակով, ոստիկանությունում զբաղեցրած պաշտոնին հավասարազոր այլ պաշտոնի կամ առաջխաղացման կարգով այլ պաշտոնի նշանակվելու և այդ պաշտոնին համապատասխանող հավելավճար հաշվարկելու նպատակով:
Վկայակոչված նորմի համակողմանի վերլուծությունից պարզ է դառնում, որ Օրենսդիրը ատեստավորման գործընթացը նախատեսել է ոստիկանության պետի տեղակալների, ոստիկանության գլխավոր, ավագ, միջին և կրտսեր խմբերի պաշտոն զբաղեցնող ծառայողների համար՝ հաշվի առնելով նրանց ընդհանուր թվաքանակը։ Պետք է նշել, որ այս գործնթացի շրջանակներում ծառայողների ընդհանուր թվաքանակի ավելացում չի նախատեսվում, ինչը չի կարող հանգեցնել լրացուցիչ ֆինանսական միջոցների հատկացման անհրաժեշտության։ 

	     ՀՀ քաղաքացիական ծառայության գրասենյակի եզրակացություն
 «Ոստիկանությունում ծառայության մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ նաև՝ Նախագիծ) վերաբերյալ Վարչապետի աշխատակազմի քաղաքացիական գրասենյակի կողմից ներկայացված առաջարկությունների մեծ մասը ընդունվել է և Նախագիծը լրամշակվել է, իսկ չընդունված առաջարկությունների վերաբերյալ ամփոփաթերթում նշված դիտարկումները չեն հիմնավորում նախագծային կարգավորումների օբյեկտիվ անհրաժեշտությունն ու հիմնավորվածությունը, ուստի Քաղաքացիական ծառայության գրասենյակը վերահաստատում է իր  կողմից ներկայացված առաջարկությունները, մասնավորապես՝
1. Նախագծի 3-րդ հոդվածով առաջարկվում է «Ոստիկանությունում ծառայության մասին» օրենքի մի շարք հոդվածներում «նախնական մասնագիտական» բառերը փոխարինել «արհեստագործական» բառով: 
Նախագծին կից ներկայացված հիմնավորման մեջ նշվում է, որ Ոստիկանությունում ծառայության մասին օրենքի կարգավորումները անհրաժեշտ է համապատասխանեցնել Մասնագիտական կրթության և ուսուցման մասին օրենքի տերմինաբանությանը, մասնավորապես՝ նախնական մասնագիտական կրթություն բառերը փոխարինվում են արհեստագործական կրթություն բառերով:
Քաղաքացիական ծառայության գրասենյակը առաջարկել էր Մասնագիտական կրթության և ուսուցման մասին օրենքից բխող նույնաբովանդակ փոփոխություններ կատարել նաև «Ոստիկանությունում ծառայության մասին» օրենքի 55-րդ հոդվածի 1-ին, 2-րդ և 10-րդ մասերում։ Նախագծում հիշյալ փոփոխությունը կատարվել է միայն «Ոստիկանությունում ծառայության մասին» օրենքի 55-րդ հոդվածի 10-րդ մասում, թեև ամփոփաթերթում նշված է, որ առաջարկությունը ընդունվել է։
Հաշվի առնելով վերոգրյալը՝ անհրաժեշտ է Մասնագիտական կրթության և ուսուցման մասին օրենքից բխող նույնաբովանդակ փոփոխություններ կատարել նաև «Ոստիկանությունում ծառայության մասին» օրենքի 55-րդ հոդվածի 1-ին, 2-րդ մասերում։

	
















Ընդունվել է։

	2. Նախագծի 4-րդ հոդվածով առաջարկվում է, որ Ոստիկանությունում առաջին անգամ պաշտոնի նշանակված ծառայողին ատեստավորվել ոչ թե պաշտոնի նշանակվելուց վեց ամիս հետո, այլ իր նախաձեռնությամբ՝ ցանկացած ժամանակ։ 
Այս կապակցությամբ գտնում ենք, որ առաջարկվող կարգավորումը կարող է խնդրահարույց լինել ատեստավորման ինստիտուտի նպատակների և տրամաբանության տեսանկյունից, քանի որ նախ՝ «Ոստիկանությունում ծառայության մասին» օրենքի 15-րդ հոդվածի 1-ին մասի համաձայն՝ ոստիկանության ծառայողների ատեստավորումն անցկացվում է զբաղեցրած պաշտոնին համապատասխանությունն ստուգելու և հավելավճար հաշվարկելու կամ զբաղեցրած պաշտոնին համապատասխանությունն ստուգելու և հավելավճարի հաշվարկումը շարունակելու նպատակով, իսկ նույն հոդվածի 7-րդ մասով սահմանված է, որ Ոստիկանությունում առաջին անգամ պաշտոնի նշանակված ծառայողը ենթակա է ատեստավորման ոչ շուտ, քան պաշտոնի նշանակվելուց վեց ամիս անց: Այս պայմաններում գտնում ենք, որ օրենսդրի կողմից վեցամսյա ժամկետի սահմանումը ինքնանպատակ չէ և առաջին հերթին բխում է ատեստավորման ինստիտուտի նպատակներից, քանի որ աշխատանքի նոր ընդունված ծառայողի մասնագիտական գիտելիքների համապատասխանությունը արդեն իսկ ստուգվել է մրցույթի արդյունքներով և աշխատանքային պարտականությունների կատարմանը նոր անցած ծառայողի աշխատանքային գործառույթների համապատասխանության ստուգումը շատ կարճ ժամանակ անց նպատակահարմար չէ։
Բացի այդ, մեծ է հավանականությունը այնպիսի իրավիճակի, երբ ծառայության անցած աշխատողների փոքր թվաքանակ (չի բացառվում նաև մեկ ծառայող) կներկայացնի ատեստավորմանը մասնակցելու վերաբերյալ զեկուցագիր, իսկ այս պարագայում, համաձայն Կառավարության 2023 թվականի հունիսի 1-ի N 892-Ն որոշման, սահմանվում են  ատեստավորման կազմակերպման և իրականացման պայմաններ, ատեստավորում անցկացնելու նպատակով Լիազոր մարմնի ղեկավարի հրամանով ստեղծվում է ատեստավորման հանձնաժողովներ, որի արդյունքում ծախսվելու են մարդկային և աշխատանքային ռեսուրսներ։ 
Հաշվի առնելով ատեստավորման ինստիտուտի նպատակները՝ առաջարկում ենք ոչ թե հանել Ոստիկանությունում առաջին անգամ պաշտոնի նշանակված ծառայողին ատեսատավորում անցնելու սահմանված վեցամսյա ժամկետը, այլ նվազեցնել արդեն իսկ սահմանված ժամանակահատվածի շեմը (օրինակ՝ «Ազգային անվտանգության մարմիններում ծառայության մասին» և «Հատուկ պետական պաշտպանության ենթակա անձանց անվտանգության ապահովման մասին» օրենքներով ծառայությունում առաջին անգամ պաշտոնի նշանակված ծառայողները ատեստավորման համար կարող են դիմել պաշտոնի նշանակվելու օրվանից ոչ շուտ, քան երեք ամիս հետո)։
     	 Ամփոփելով վերոգրյալը՝ գտնում ենք, որ Նախագծի 4-րդ հոդվածով կատարվող փոփոխությունը ունի վերանայման անհրաժեշտություն։


	Ընդունվել է։
    

	Կադրերի և անձնակազմի կառավարման վարչության եզրակացություն
1․ Նախագծի 11-րդ հոդվածի 1-ին մասի 2-րդ կետով սահմանվում են Ոստիկանությունում ծառայության անցնելու  նոր պահանջներ, մասնավորապես՝ անձնական հատկանիշներ  և գործնական կարողություններ:  
«Ոստիկանությունում ծառայության մասին» օրենքի (այսուհետ՝ Օրենք) 11-րդ մասի 3-րդ կետով սահմանվում է, որ « Ոստիկանության ծառայողին ներկայացվող ֆիզիկական պատրաստականության, առողջական վիճակի հետ կապված պահանջները սահմանում է Կառավարությունը: Ոստիկանության ծառայողին ներկայացվող մասնագիտական պահանջները սահմանվում են Լիազոր մարմնի ղեկավարի հաստատած կոնկրետ պաշտոնի անձնագրով»: 
Հիմք ընդունելով վերոնշյալը գտնում ենք, որ Նախագծում անհրաժեշտ է հստակեցնել թե ինչ իրավական ակտով է սահմանվելու Ոստիկանության ծառայողին ներկայացվող անձնական հատկանիշների և գործնական կարողությունների հետ կապված պահանջները:

	
Չի ընդունվել։
 Ոստիկանության ծառայողին ներկայացվող անձնական հատկանիշների և գործնական կարողությունների հետ կապված պահանջները որևէ իրավական ակտով սահմանելու անհրաժեշտություն չկա, քանի որ «Ոստիկանությունում ծառայության մասին» օրենքի 11-րդ հոդվածի 4-րդ մասի համաձայն՝ սույն հոդվածի 1-ին մասի 2-րդ կետով նախատեսված անձնական հատկանիշները կարող են ստուգվել «Օպերատիվ-հետախուզական գործունեության մասին» Հայաստանի Հանրապետության օրենքի համաձայն: 
Գործնական կարողությունները ստուգվում են մրցույթների, հարցազրույցների, գործնական քննությունների ժամանակ։

	2․ Միաժամանակ հաշվի առնելով, որ ծառայության տարբեր պաշտոններ իրականացնում են տարբերվող գործառույթներ, առաջարկում ենք Նախագծի 11-րդ հոդվածի 1-ին մասի 2-րդ կետով սահմանված «ոստիկանության գործառույթներ» բառերը փոխարինել «ոստիկանության տվյալ պաշտոնի համար սահմանված գործառույթներ» բառերով: 

	Չի ընդունվել։

Նախագծի 1-ին հոդվածով սահմանվել են ոստիկանությունում ծառայության անցնելու ընդհանուր նվազագույն պահանջները, իսկ ոստիկանության տվյալ պաշտոնի համար սահմանված գործառույթները կորոշվեն հետագայում՝ այդ պաշտոնի անցնելու ժամանակահատվածում։ Հետևապես, ոստիկանությունում ծառայության կարող է անցնել այն քաղաքացին, որն իր առողջական վիճակով կարող է կատարել ոստիկանության գործառույթները՝ չսահմանափակվելով միայն տվյալ պաշտոնի համար սահմանված գործառույթներով։




   ՀՀ ներքին գործերի նախարարություն
